
				এই পাতাটির মুদ্রণ সংশোধন করা প্রয়োজন। 
১৪
রবীন্দ্র-রচনাবলী
আজি সংসারের পারে, দিনান্তের অস্তাচল হতে
প্রশান্ত তোমার স্মৃতি উদ্ভাসিত অন্তিম আলোতে।
২'৬.৪.৩৯
ভারতবর্ষ।
জ্যৈষ্ঠ১৩৪৬
কল্যাণীয় রথীন্দ্রনাথ।
মধ্যপথে জীবনের মধ্য দিনে।
উগুরিলে আজি; এই পথ নিয়েছিলে চিনে,
সাড়া পেয়েছিলে তব প্ৰাণে
দূরগামী দুৰ্গমের স্পধিত আহবানে
ছিল যবে প্রথম যৌবন।
সেদিন ভোজের পাত্রে রাখ নি ভোগের আয়োজন,
ধনের প্রশ্রয় হতে আপনারে করেছ বঞ্চিত।
অন্তরেতে দিনে দিনে হয়েছে সঞ্চিত
পূজার নৈবেদ্যঅবশেষ,
যে পূজায় তব দেশ
তোমারে দিয়েছে দেখা দরিদ্র দেবতা রূপে
আসীন ধূলির স্তুপে।
অসম্মানে অবজায়।
সপেছ জীবন তব অৰ্ঘ্য তার পায়ের তলায়।
তপস্যার ফল তব প্রতিদিন ছিলে সমৰ্পিতে
আমারি খ্যাতিতে।
তোমার সকল চিত্তে,
সব বিত্তে
ভবিয্যের অভিমুখে পথ দিতেছিলে মেলে,
তার লাগি যশ না'ই পেলে।
কর্মের যেখানে উচ্চদাম
সেখানে কর্মীর নাম
নেপথ্যেই থাকে একপাশে।
মানবের ইতিহাসে
যে-সকল খ্যাতনাম বহিতেছে উজ্জ্বল অক্ষর
তাদের অজানা লিপিকর
আপনার অকীর্তিত জীবনের হোমাগ্নিশিখায়।
লাগায় রঙের দীপ্তি সে নামলিখায়।
প্রগভ জনতা যত দেয় পুরস্কার
তার চেয়ে শ্ৰেষ্ঠ দান নিভৃতে নীরব বিধাতার।

